
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և Հայաստանի Հանրապետության կառավարության 2001 թվականի մարտի 14-ի N 192 որոշմանը համապատասխան` Հայաստանի Հանրապետության կառավարությունը որոշում է.  
           Քանդակագործ, Հայաստանի Հանրապետության ժողովրդական նկարիչ Արա Շիրազի հուղարկավորության հետ կապված ծախսերը փոխհատուցելու համար Հայաստանի Հանրապետության մշակույթի նախարարությանը` Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին 2014 թվականի առաջին կիսամյակում հատկացնել 1,697.9 հազ. դրամ (բյուջետային ծախսերի տնտեսագիտական դասակարգման «Հուղարկավորության նպաստներ բյուջեից» հոդվածով):
ՀՀ ֆինանսների նախարար Գագիկ Խաչատրյան
ՏԵՂԵԿԱՆՔ – ՀԻՄՆԱՎՈՐՈՒՄ

ՀՀ կառավարության «Հայաստանի Հանրապետության մշակույթի նախարարությանը գումար հատկացնելու մասին» որոշման նախագծի վերաբերյալ
      1. Անհրաժեշտությունը` 

                Սույն նախագիծը ներկայացվում է, ի կատարումն Հայաստանի Հանրապետության վարչապետի 2014 թվականի մարտի 20-ի «Ա.Շիրազի թաղման մասին» N 209-Ա որոշման 2-րդ կետով տրված հանձնարարականի: Համաձայն հանձնաժողովի կողմից ներկայացված հաշվետվության` քանդակագործ, Հայաստանի Հանրապետության ժողովրդական նկարիչ Արա Շիրազի հուղարկավորության հետ կապված ծախսերը կազմել են 1,697.9 հազ. դրամ, որը պետք է փոխհատուցվի ՀՀ 2014 թվականի պետական բյուջեով նախատեսված ՀՀ կառավարության պահուստային ֆոնդի հաշվին:
2. Ընթացիկ իրավիճակը և խնդիրները` 

Հայաստանի Հանրապետության կառավարության 2001 թվականի մարտի 14-ի N 192 որոշման համաձայն` հայ մշակույթի, գիտության, հասարակական-քաղաքական գործիչների մահվան կապակցությամբ կառավարական հանձնաժողովներ ստեղծելու դեպքում հուղարկավորության հետ կապված ծախսերը, հանձնաժողովի ներկայացրած ծախսերի նախահաշվի հիման վրա, փոխհատուցվում է Հայաստանի Հանրապետության տվյալ տարվա պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին` յուրաքանչյուրի համար 1,700.0 հազ.դրամից ոչ ավելի:

 3. Տվյալ բնագավառում իրականացվող քաղաքականությունը` 

Նախագծի ընդունումը գործող քաղաքականության փոփոխություններ չի ներառում:

 4. Կարգավորման նպատակը և բնույթը` 

Հայ մշակույթի, գիտության, հասարակական-քաղաքական գործիչների հուղարկավորության ծախսերի փոխհատուցում:

5. Նախագծի մշակման գործընթացում ներգրավված ինստիտուտները և անձինք`

ՀՀ ֆինանսների նախարարության աշխատակազմ:

6. Ակնկալվող արդյունքը`

Հայ մշակույթի, գիտության, հասարակական-քաղաքական գործիչների հուղարկավորության ծախսերի փոխհատուցում:

ՏԵՂԵԿԱՆՔ
ՀՀ կառավարության «Հայաստանի Հանրապետության մշակույթի նախարարությանը գումար հատկացնելու մասին» որոշման նախագծի  ընդունման
 կապակցությամբ այլ իրավական ակտերում փոփոխություններ կամ լրացումներ
կատարելու անհրաժեշտության կամ բացակայության մասին
Վերը նշված որոշման նախագծի ընդունումն այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 

ՏԵՂԵԿԱՆՔ
ՀՀ կառավարության «Հայաստանի Հանրապետության մշակույթի նախարարությանը գումար հատկացնելու մասին» որոշման նախագծի
 մշակմանը և քննարկմանը հասարակության մասնակցության մասին
Վերը նշված որոշման նախագծի մշակմանը և քննարկմանը հասարակությունը չի մասնակցել: 

Ց Ա Ն Կ
իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության մշակույթի նախարարությանը գումար հատկացնելու մասին» որոշման նախագիծը
1. «Հայաստանի Հանրապետության բյուջետային համակարգի մասին» Հայաստանի Հանրապետության օրենքը,

2. Հայաստանի Հանրապետության կառավարության 2001 թվականի մարտի 14-ի N 192 որոշում:
ԱՄՓՈՓԱԹԵՐԹ
 ՀՀ  կառավարության «Հայաստանի Հանրապետության մշակույթի նախարարությանը գումար հատկացնելու մասին» որոշման նախագծի վերաբերյալ 

ստացված դիտողությունների և առաջարկությունների մասին
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն

	ՀՀ մշակույթի նախարարություն 28.03.2014թ. N01/6.1/1164-14 գրություն
	Քանդակագործ, Հայաստանի Հանրապետության ժողովրդական նկարիչ Արա Շիրազի հուղարկավորության փաստացի ծախսերը կազմել են 1697900 դրամ:

	Առաջարկությունն ընդունվել է:

	ՀՀ արդարադատության նախարարություն 18.04.2014թ. N01/2553-14 գրություն
	«Հայաստանի Հանրապետության մշակույթի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ  առաջարկություններ չունենք:
	

















